ЌОНУНИ ЉУМЊУРИИ ТОЉИКИСТОН

ДАР БОРАИ МАЌОМОТИ ХУДИДОРАКУНИИ ШАЊРАК ВА ДЕЊОТ

(Ахбори Маљлиси Олии Љумњурии Тољикистон, соли 2009, №7-8, мод.503)

Бо Ќарори Маљлиси намояндагони Маљлиси Олии Љумњурии Тољикистон аз 23-уми июни соли 2009, № 1376 (Ахбори Маљлиси Олии Љумњурии Тољикистон, соли 2009, № 6, моддаи 446) ќабул гардидааст.

Бо Ќарори Маљлиси миллии Маљлиси Олии Љумњурии Тољикистон аз 23-уми июли соли 2009, № 677 (Ахбори Маљлиси Олии Љумњурии Тољикистон, соли 2009, № 7-8, моддаи 520) љонибдорї гардидааст.

Ќонуни мазкур муносибатњои љамъиятиро оид ба ташкил, ваколат ва фаъолияти маќомоти худидоракунии шањрак ва дењот танзим намуда, асосњои њуќуќї, иќтисодї ва молиявии онро муайян менамояд.

БОБИ 1. МУЌАРРАРОТИ УМУМЇ

Моддаи 1. Мафњумњои асосї

Мафњумњои асосие, ки дар Ќонуни мазкур истифода мешаванд:

- шањрак ва дењот – воњиди марзию маъмурї мебошад, ки дар њудуди он худидоракунї бевосита ва ё ба воситаи маќомоти худидоракунии шањрак ва дењот амалї мешавад;

- худидоракунии шањрак ва дењот - фаъолияти ањолии шањрак ва дењот мебошад, ки бевосита ё ба воситаи маќомоти худидоракунии шањрак ва дењот тањти масъулияти худ барои њал намудани масъалањои иљтимої, иќтисодї ва фарњангии ањамияти мањаллидошта, бо назардошти манфиатњои умумиљамъиятї, анъанањои миллї ва хусусиятњои мањаллї, амалї мегардад;

- маќоми худидоракунии шањрак ва дењот – љамоат (Љамоати шањрак ва Љамоати дењот) мебошад, ки аз љониби интихобкунандагони шањрак ва дењот интихоб шуда, масъалањои дорои ањамияти мањаллиро дар доираи салоњияти худ њал мекунад;

- маљлиси Љамоат – шакли асосии фаъолияти Љамоат буда, дар он масъалањои салоњияти Љамоат баррасї мешаванд;

- Шўрои Љамоат – маќомоти коллегиалии Љамоат буда, ваколатњои пешбининамудаи Ќонуни мазкурро амалї менамояд;
- раиси Љамоат – роњбари маќомоти худидоракунии шањрак ва дењот буда, аз тарафи вакилони Љамоат интихоб мешавад;

- вакили Љамоат – шањрванде, ки бо тартиби муќарраркардаи Ќонуни мазкур ба Љамоат интихоб шудааст;

- масъалањои дорои ањамияти мањаллї – масъалањои њамарўзаи ањолии шањрак ва дењот, ки барои њалли онњо Љамоат масъулияти пурра дошта, онњоро дар доираи стандартњои давлатї, мутобиќи санадњои меъёрии њуќуќї ва бо истифодаи маблаѓњои худї мустаќилона амалї менамояд;

- ваколати вогузоршаванда – ваколати маќомоти мањаллии њокимияти давлатї, ки мутобиќи санадњои меъёрии њуќуќї ва ё дар асоси шартномаи тарафњо ба ихтиёри Љамоат, инчунин ваколати Љамоат, ки дар асоси шартнома ба маќомоти худфаъолияти љамъиятї вогузошта мешавад;

- ваколати истисної – ваколате, ки мутобиќи Ќонуни мазкур ва дигар санадњои меъёрии њуќуќї ба маќомоти худидоракунии шањрак ва дењот тааллуќ дорад ва барои иљрои он танњо ин маќомот масъул мебошад.

Моддаи 2. Ќонунгузории Љумњурии Тољикистон дар бораи маќомоти  худидоракунии шањрак ва дењот

Ќонунгузории Љумњурии Тољикистон дар бораи маќомоти худидоракунии шањрак ва дењот ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон, санадњои њуќуќии байналмилалие, ки Љумњурии Тољикистон онњоро эътироф намудааст, иборат мебошад. 

Моддаи 3. Маќомоти худидоракунии шањрак ва дењот

1. Маќомоти худидоракунии шањрак ва дењот Љамоат аст. 

2. Љамоат шахси њуќуќї буда, дорои мўњри мудаввар мебошад, ки дар он Нишони давлатии Љумњурии Тољикистон ва номи пурраи Љамоат тасвир меёбад.

3. Танзими њуќуќии фаъолияти Љамоат мутобиќи санадњои меъёрии њуќуќї дар бораи маќомоти давлатї сурат мегирад.

Моддаи 4. Иштироки шањрвандон дар худидоракунии шањрак ва дењот

1. Шањрвандони Љумњурии Тољикистон, ки синнашон ба 18 расидааст ва дар њудуди шањрак ва дењот истиќомат мекунанд, њуќуќ доранд дар ташкил ва фаъолияти маќомоти худидоракунии шањрак ва дењот иштирок намоянд.

2. њама гуна мањдудкунии њуќуќи шањрвандони Љумњурии Тољикистон, ќатъи назар аз миллат, нажод, љинс, забон, эътиќоди динї, мавќеи сиёсї, вазъи иљтимої, тањсилот ва молу мулк дар ташкил ва фаъолияти маќомоти худидоракунии шањрак ва дењот, ба ѓайр аз њолатњое, ки дар Ќонуни мазкур нишон дода шудаанд, манъ аст.

Моддаи 5. Принсипњои фаъолияти маќомоти худидоракунии шањрак ва дењот

Фаъолияти маќомоти худидоракунии шањрак ва дењот ба принсипњои зерин асос меёбад:

- ќонуният ва адолати иљтимої;

- њифзи њуќуќу озодињои инсон ва шањрванд;

- демократия, ошкорбаёнї ва ба эътибор гирифтани афкори омма; 

- мустаќилият, худидоракунї ва масъулият дар њалли масъалањои ањамияти мањаллидошта;

- њисоботдињанда будан дар назди ањолї;

- иштироки шањрвандон дар худидоракунии мањаллї;

- мутобиќати манфиатњои мањаллї ва умумидавлатї;

- коллегиалї будани фаъолияти Љамоат.

Моддаи 6. Дастгирии давлатии маќомоти худидоракунии  шањрак ва дењот

1. Маќомоти њокимияти давлатї дар ташкил, инкишоф ва фаъолияти самараноки маќомоти худидоракунии шањрак ва дењот шароити зарурии њуќуќї, ташкилї, моддї, молиявї муњайё намуда, барои амалишавии њуќуќи шањрвандон ба худидоракунии мањаллї мусоидат мекунад.

2. Маќомоти њокимияти давлатї метавонад татбиќи ваколатњои алоњидаи худро ба маќомоти худидоракунии мањаллї дар асоси шартнома ва бо маблаѓгузории ин ваколатњо вогузорад.

Моддаи 7. Муносибати маќомоти худидоракунии шањрак ва дењот бо маќомоти худфаъолияти љамъиятї

Маќомоти худидоракунии шањрак ва дењот бо маќомоти худфаъолияти љамъиятї њамкорї менамояд, барои амалї намудани вазифањои онњо мусоидат намуда, онњоро ба ќайди бањисобгирї мегирад ва метавонад татбиќи ваколатњои алоњидаи худро дар асоси шартнома ва бо маблаѓгузории ин ваколатњо ба онњо вогузорад.

БОБИ 2. ТАШКИЛ, САЛОЊИЯТ ВА ФАЪОЛИЯТИ

МАЌОМОТИ ХУДИДОРАКУНИИ ШАЊРАК ВА ДЕЊОТ

Моддаи 8. Тартиби ташкили Љамоат

1. Љамоат аз вакилон иборат буда, онњо дар асоси принсипњои умумї, баробар, мустаќим ва бо овоздињии пинњонї ба мўњлати 5 сол интихоб мешаванд. 

2. Шумораи вакилони Љамоат дар маљлиси Љамоат муайян карда мешавад, ки онњо аз 15 нафар кам ва аз 40 нафар зиёд буда наметавонанд. Њар як дења, новобаста аз шумораи интихобкунандагонаш, дар Љамоат бояд њадди аќалл як нафар намоянда дошта бошад.

3. Љамоат дар сурати интихоб шудани на камтар аз се ду њиссаи шумораи умумии вакилон салоњиятнок мебошад.

4. Фаъолияти Љамоат дар рўзи оѓози маљлиси якуми Љамоати нав интихобшуда ќатъ мегардад.

5. Њангоми барњамдињии воњиди марзиву маъмурї Љамоат пароканда мешавад ва ваколати вакилони Љамоат ќатъ мегардад.

6. Њангоми азнавташкилдињї (њамроњшавї, муттањидшавї, табдилдињї, таќсимшавї ва људошавї) воњидњои марзию маъмурї вакили Љамоат вакили Љамоати азнавташкилшудае мебошад, ки ба њайати он аксарияти интихобкунандагони вакил дохил мешаванд ва то оѓози фаъолияти Љамоати нав интихобшуда ваколати худро нигоњ медорад. 

7. Њангоми ташкили шањрак ё дењоти нав масъалаи муайян намудани шумораи вакилони Љамоат, ташкили њавзањои интихобот, таъйини интихобот ва таъсиси комиссияи интихоботи Љамоат мутобиќи талаботи меъёрњои Ќонуни мазкур аз љониби Маљлиси вакилони халќи шањр ё ноњияи дахлдор њал карда мешавад.

Моддаи 9. Шакли фаъолияти маќомоти худидоракунии шањрак ва дењот

1. Шакли асосии фаъолияти маќомоти худидоракунии шањрак ва дењот маљлиси Љамоат мебошад, ки соле на камтар аз чор маротиба даъват карда мешавад. Маљлиси якуми Љамоати навинтихобшударо комиссияи интихоботи Љамоат дар муддати на дертар аз ду њафтаи баъди интихоби вакилони Љамоат даъват менамояд.

2. Маљлиси Љамоат дар сурати иштироки аз се ду њиссаи шумораи умумии вакилони Љамоат салоњиятнок мебошад.

3. Маљлиси якуми Љамоатро раиси комиссияи интихоботи Љамоат мекушояд ва то интихоб шудани раиси Љамоат ба он раисї намуда, дар овоздињии вакилони Љамоат иштирок намекунад.

4. Љараёни маљлиси Љамоат дар шакли протокол ба расмият дароварда шуда, ба он раисикунанда имзо мегузорад. 

5. Маљлиси Љамоат ошкоро гузаронида шуда, дар он намояндагони ташкилотњо, иттињодияњои љамъиятї, њизбњои сиёсї, воситањои ахбори омма ва шањрвандоне, ки дар њудуди шањрак ва дењоти дахлдор зиндагї мекунанд, бо мувофиќаи раиси Љамоат метавонанд иштирок намоянд.

6. Тартиби фаъолияти Љамоат ва маќомоти дигари онро дастури Љамоат, ки аз тарафи Љамоат ќабул мегардад, муайян мекунад.

7. Љамоат оид ба масъалањои салоњияти худ ќарор ќабул мекунад.

8. Иљрои ќарорњои Љамоат дар њудуди шањрак ва дењот барои шахсони њуќуќї ва воќеї њатмї мебошад.

Моддаи 10. Салоњияти Љамоат дар соњаи ташкили фаъолияти он

Љамоат дар соњаи ташкили фаъолияти он ваколатњои зерин дорад:

- интихоб ва озод намудани раиси Љамоат, муовини ў (муовинони ў) ва котиби Љамоат; 

- таъсиси комиссияњои Љамоат;

- ќабули дастури Љамоат; 

- ќабули буљети шањрак ва дењот, њангоми зарурат ворид намудани таѓийру иловањо ба он, назорати иљро ва тасдиќи њисоботи иљрои буљет; 

- таъйин ва гузаронидани овоздињии ањолии шањрак ва дењот оид ба масъалањои ањамияти мањаллидошта;

- ирсоли пешнињод оид ба таѓйири воњидњои марзию маъмурї, номгузорї, иваз кардани номи дењаю кўчањо, майдону дигар объектњо бо тартиби муайяннамудаи санадњои меъёрии њуќуќї;

- њамкорї бо маќомоти худидоракунии шањраку дењоти дигар ва таъсиси ассотсиатсияњо бо онњо;

- шунидани њисоботи раиси Љамоат;

- шунидани гузориши роњбарони ташкилоту муассисањо, маќомоти худфаъолияти љамъиятї ва дигар шахсони њуќуќии дар њудуди шањрак ва дењот воќеъбуда оид ба масъалањои салоњияти Љамоат;

- тасдиќ ва бекор кардани ќарорњои шўрои Љамоат ва ќарорњои раиси Љамоат;

- њалли дигар масъалањое, ки санадњои меъёрии њуќуќї пешбинї кардаанд.

Моддаи 11. Салоњияти Љамоат дар соњаи иќтисод ва молия

Љамоат дар соњаи иќтисод ва молия ваколатњои зерин дорад:

- тањия ва тасдиќи барномањои рушди иќтисодию иљтимоии шањрак ва дењот; 

- бурдани китобњои хољагидорї; 

- тасдиќи сохтор, сметаи харољот ва љадвали воњидњои кории Љамоат бо пешнињоди шўрои Љамоат ва дар доираи меъёри муќаррарнамудаи Њукумати Љумњурии Тољикистон тасдиќ намудани он; 

- назорати истифода ва њифзи заминњои наздињавлигї ва заминњои хољагињои иловагии ёрирасони шахсї;

- мутобиќи ќонунгузорї таъсис додани корхонањои хурд, кооперативњо, устохонањо, сехњои њунарњои халќї ва дигар ташкилотњо;

- дастгирї намудани ташаббусњо оид ба рушди иќтисодию иљтимоии шањрак ва дењот;

- њалли дигар масъалањо мутобиќи санадњои меъёрии њуќуќии Љумњурии Тољикистон.

Моддаи 12. Салоњияти Љамоат дар соњаи ќонуният, тартиботи  љамъиятї ва мудофиа

Љамоат дар соњаи ќонуният, тартиботи љамъиятї ва мудофиа салоњиятњои зерин дорад:

- ташкили таъмини иљрои ќонунњо ва дигар санадњои меъёрии њуќуќї дар доираи салоњияти Љамоат;

- љалби ањолї барои гузаронидани чорабинињои мудофиаи гражданї ва бартараф намудани оќибатњои офатњои табиї;

- андешидани тадбирњо дар доираи салоњияти Љамоат оид ба таъмини тартиботи љамъиятии њудуди љамоат ва пешгирии њолатњои њуќуќвайронкунї.

Моддаи 13. Салоњияти Љамоат дар соњаи њифзи иљтимої, ободонї ва њалли масъалањои муњити зист

Љамоат дар соњаи њалли масъалањои иљтимої, ободонї ва њифзи муњити зист салоњиятњои зерин дорад:

- иштирок дар тањия ва амалї намудани барномаи минтаќавии мусоидат ба шуѓли ањолї ва андешидани чорањо оид ба танзими раванди муњољират; 

- назорати танзими анъана ва љашну маросимњо;

- андешидани чорањо оид ба бењбудии шароити манзилию маишии ањолї, њифзи саломатї, муњофизати муњити зист;

- њалли масъалањои ањамияти мањаллидошта (нигоњдорї ва ободонии роњњо, кўчањо, майдонњо, муассисањои фарњангї, манбањои обтаъминкунї, бозорњои худї, инчунин нигоњдории ќабристонњо ва таъмини тозагии мањал аз партовњо) ва тасдиќи ќоидањо оид ба амалї намудани онњо.

Моддаи 14. Ваколатњои алоњидаи вогузоршавандаи давлатї ба маќомоти худидоракунии шањрак ва дењот

1. Ба ваколатњои алоњидаи давлатї, ки ба маќомоти худидоракунии шањрак ва дењот вогузошта мешаванд, инњо метавонанд дохил шаванд:

- мусоидат дар мустањкам намудани ќонуният ва тартиботи љамъиятї;

- назорати иљрои ќоидањои низоми шиносномавї ва мутобиќи тартиби муќарраргардида баќайдгирї ва азќайдбарории шањрвандон;

- бањисобгирии оилањои камбизоат ва ташкили дастгирии иљтимоии онњо;

- сабти асноди њолати шањрвандї мутобиќи ќонунгузорї;

- анљом додани амалиёти алоњидаи нотариалї мутобиќи меъёрњои пешбининамудаи Ќонуни Љумњурии Тољикистон «Дар бораи нотариати давлатї»;

- ба шањрвандон додани њуљљатњои тасдиќкунандаи љои зист, вазъи оилавї ва њолатњои дигар;

- мусоидат дар ташкили даъват ба хизмати њарбї ва дигар чорабинињои њарбї;

- таъмини чорањои зарурї барои њифзи зироатњои кишоварзї, пешгирии касалињои њайвонот, муњофизати љангал ва буттазорњо;

- тањия ва татбиќи чорабинињо оид ба муњофизати муњити зист;

- мусоидат ба љамъоварии андоз ва дигар пардохтњо;

- мусоидат ба таъмини њимояи њуќуќи истеъмолкунандагон;

- дигар ваколатњое, ки мутобиќи санадњои меъёрии њуќуќии Љумњурии Тољикистон вогузошта шудаанд.

2. Вогузории ваколатњои алоњидаи давлатї ба маќомоти худидоракунии шањрак ва дењот дар асоси санадњои меъёрии њуќуќї ва шартномаи тарафњо бо маблаѓгузории ин ваколатњо сурат мегирад.

Моддаи 15. Вакили Љамоат ва њуќуќу вазифањои он

1. Вакили Љамоат намояндаи халќ буда, њуќуќ дорад фикри худро озодона баён кунад, мувофиќи иродаи худ овоз дињад, манфиати интихобкунандагонро њимоя намояд.

2. Вакили Љамоат вазифадор аст дар маљлиси Љамоат иштирок намуда, барои иљрои ќарорњои Љамоат мусоидат кунад, мунтазам ба интихобкунандагон аз фаъолияти худ њисобот дињад. 

3. Вакили Љамоат фаъолияти хизматиашро (кориашро) ќатъ накарда, ваколати худро амалї мегардонад. ў њангоми иштирок дар маљлисњои Љамоат ва маќомоти он аз иљрои вазифањои хизматї (корї) озод карда мешавад. 

4. Ваколати вакили Љамоат бо ќарори Љамоат дар њолатњои зерин пеш аз мўњлат ќатъ мегардад: 

- дар асоси аризаи ў;

- ба ќувваи ќонунї даромадани њалномаи суд дар хусуси ѓайри ќобили амал донистани ў;

- ба ќувваи ќонунї даромадани њукми айбдоркунии суд;

- ќатъи шањрвандии Љумњурии Тољикистон;

- пеш аз мўњлат пароканда шудани Љамоат;

- бе сабаби узрнок се маротиба пай дар пай иштирок накардан дар маљлиси Љамоат; 

- њангоми вафот;

- дигар намудани љои зисти доими берун аз њудуди Љамоат.

Моддаи 16. Шўрои Љамоат

1. Шўрои Љамоат маќомоти коллегиалии Љамоат буда, дар њайати 7 - 11 нафар ташкил карда мешавад. 

2. Ба њайати шўрои Љамоат раиси Љамоат, муовини ў (муовинони ў), котиби Љамоат дохил мешаванд. Маљлиси Љамоат ба њайати шўрои Љамоат дигар вакилонро низ интихоб карда метавонад.

3. Шўрои Љамоат њар моњ на камтар аз як маротиба даъват карда мешавад.

Моддаи 17. Салоњияти шўрои Љамоат

1. Шўрои Љамоат дар доираи салоњияти худ:

- маљлиси Љамоатро даъват мекунад ва рўзномаи онро тартиб медињад;

- фаъолияти комиссияњои Љамоатро њамоњанг месозад ва барои самаранокии кори онњо мусоидат менамояд;

- барои ба вазифа таъйин ва аз вазифа озод намудани роњбарони корхонаю ташкилотњои мансуби моликияти коммуналии шањр ё ноњия, ки дар њудуди Љамоат љойгиранд, розигї медињад;

- роњбарони корхонаю ташкилотњоеро, ки аз буљети Љамоат маблаѓгузорї карда мешаванд ё Љамоат онњоро таъсис додааст, бо пешнињоди раиси Љамоат ба вазифа таъйин ва аз вазифа озод мекунад ва барои тасдиќ ба маљлиси Љамоат пешнињод мекунад;

- назорати иљрои ќарорњои Љамоатро ташкил мекунад;

- ба баррасии роњбарони маќомоти дахлдори њокимияти давлатї оид ба шахсони мансабдори онњо ва дигар ташкилотњо, ки дар њудуди шањрак ва дењот фаъолият менамоянд, дар сурати аз љониби онњо иљро накардани талаботи ќонунњо, санадњои меъёрии њуќуќии Љумњурии Тољикистон, санадњои маќомоти њокимияти давлатї ва маќомоти худидоракунии мањаллї пешнињод ирсол менамояд;

2. Шўрои Љамоат оид ба масъалањои салоњияти худ ќарор ќабул мекунад, ки ба он раиси Љамоат имзо мегузорад.

Моддаи 18. Комиссияњои Љамоат

1. Бо маќсади баррасии пешакї ва тайёр намудани масъалањо, инчунин назорати иљрои ќарорњои Љамоат, шўрои Љамоат ва маќомоти њокимияти давлатї Љамоат аз њайати вакилони Љамоат комиссияњо таъсис медињад. 

2. Тартиби интихоб ва фаъолияти комиссияњоро дастури Љамоат муайян мекунад.

Моддаи 19. Тартиби интихоб ва озод намудани раис, муовини (муовинони) раис ва котиби Љамоат

1. Раиси Љамоат дар маљлиси Љамоат аз њайати вакилони он бо тарафдории аксарияти шумораи умумии вакилони Љамоат ба вазифа интихоб ва аз вазифа озод карда мешавад. 

2. Номзадии раиси Љамоатро раиси шањр, ноњия пешнињод менамояд.

3. Муовини (муовинони) раис ва котиби Љамоат аз њайати вакилони Љамоат бо пешнињоди раиси Љамоат дар маљлиси Љамоат бо тарафдории аксарияти шумораи умумии вакилони Љамоат ба вазифа интихоб ва аз вазифа озод карда мешавад. 

4. Номзадии раис, муовини ў (муовинони ў) ва котиби Љамоат бояд ба талаботи Ќонуни Љумњурии Тољикистон «Дар бораи хизмати давлатї» мувофиќат намояд.

5. Раис, муовини ў (муовинони ў) ва котиби Љамоат дар мавридњои зерин пеш аз мўњлат аз вазифа озод карда мешаванд:

- дар асоси ариза оид ба истеъфо рафтан;

- ба ќувваи ќонунї даромадани њалномаи суд дар хусуси ѓайри ќобили амал донистани ў;

- ба ќувваи ќонунї даромадани њукми айбдоркунии суд;

- мунтазам иљро накардани ўњдадорињои хизматї;

- ќатъи шањрвандии Љумњурии Тољикистон;

- дигар асосњои муќаррарнамудаи ќонунгузории Љумњурии Тољикистон.

Моддаи 20. Салоњияти раиси Љамоат

Раиси Љамоат:

- иљрои талаботи Конститутсияи (Сарќонуни) Љумњурии Тољикистон, ќонунњо, дигар санадњои меъёрии њуќуќї, санадњои маќомоти њокимияти давлатї ва Љамоатро таъмин мекунад;

- ба фаъолияти Љамоат роњбарї ва дар љаласаи шўрои Љамоат раисї мекунад ва ба санадњои онњо имзо мегузорад;

- Љамоатро дар муносибат бо маќомоти давлатї, ташкилотњо ва иттињодияњои љамъиятї намояндагї мекунад;

- шањрвандонро ќабул мекунад, мурољиати онњоро баррасї менамояд, доир ба њалли онњо дар доираи салоњияти худ чорањои дахлдор меандешад;

- кормандони Љамоатро ба кор ќабул ва аз кор озод менамояд;

- соле на камтар аз як маротиба аз фаъолияти худ ба Љамоат њисобот медињад.

Моддаи 21. Салоњияти раиси Љамоат дар соњаи иќтисод, буљет ва молия

Дар соњаи иќтисод, буљет ва молия раиси Љамоат:

- лоињаи буљети шањрак ва дењотро дар мувофиќа бо маќомоти молияи ноњия, шањр тањия намуда, барои ќабул пешнињод менамояд ва оид ба иљрои он њисобот медињад;

- љалби сармоягузориро мутобиќи санадњои меъёрии њуќуќї ташкил мекунад;

- сари ваќт аз ањолї љамъоварї намудани маблаѓњои андоз, суѓурта ва дигар пардохтњоро ташкил мекунад;

- бањисобгирии соњибкорони инфиродї, хољагињои дењќонї, ширкатњои хољагидорї, кооперативњои истењсолї ва дигар ташкилотњоро ба роњ мемонад;

- бањисобгирии ањолї, саршумори чорвои ањолї ва дигар њисоботи муќарраршудаи омориро ташкил мекунад.

- корхонањои хурд, кооперативњо, устохонањо, сехњои њунарњои халќї ва дигар ташкилотњоро мутобиќи ќонунгузорї метавонад таъсис дињад.

Моддаи 22. Салоњияти раиси Љамоат дар соњаи ќонуният, тартиботи љамъиятї ва мудофиа

Дар соњаи ќонуният, тартиботи љамъиятї ва мудофиа раиси Љамоат:

- сабти асноди њолати шањрвандиро мутобиќи ќонунгузорї ташкил  мекунад;

- амалиёти алоњидаи нотариалиро тибќи меъёрњои пешбининамудаи Ќонуни Љумњурии Тољикистон «Дар бораи нотариати давлатї» таъмин менамояд;

- њуљљатњои тасдиќкунандаи љои зист, вазъи оилавї ва дигар њолатњоро ба шањрвандон медињад;

- оид ба њифзи молу мулки бесоњиб, ки ба ихтиёри давлат мегузарад, тадбирњо меандешад;

- оид ба таъмини тартиботи љамъиятї дар њудуди Љамоат, баќайдгирї ва азќайдбарории шањрвандон, пешгирии њолатњои њуќуќвайронкунї дар доираи салоњияти Љамоат тадбирњо меандешад;

- ба ташкил ва гузаронидани тадбирњои оммавию сиёсї, маънавию маърифатї роњбарї намуда, ба маќомоти мањаллии њокимияти давлатї дар ин самт мусоидат мекунад;

- ба даъвати ўњдадорони њарбї ва даъватшавандагон мусоидат менамояд, ањолиро барои гузаронидани чорабинињои мудофиаи гражданї ва њолатњои фавќуллода љалб мекунад.

Моддаи 23. Салоњияти раиси Љамоат дар соњаи њифзи иљтимої, ободонї ва муњити зист

Дар соњаи њифзи иљтимої, ободонї ва муњити зист раиси Љамоат:

- бањисобгирии оилањои камбизоат ва дастгирии иљтимоии онњоро ташкил менамояд;

- оид ба бењтар намудани шароити моддию маишии маъюбон, оилањои камбизоат ва шахсоне, ки аз офатњои табиї зарар дидаанд, мусоидат менамояд;

- дар бобати бењбудии шароити манзилию маишии ањолї, њифзи муњити зист чорањо меандешад;

- ободонии майдону гулгаштњо ва ќабристонњоро ташкил мекунад;

- ањолї, ташкилотњои њудуди шањрак ва дењотро дар ободонї ва сабзу хуррамгардонї љалб менамояд;

- назорати вазъи санитарии мањалњо, манбаъњои обтаъминкунї, муассисањои таълимию фарњангї, тандурустї ва дигар иншоотњо, инчунин риояи ќоидањои байториро ташкил менамояд;

- назорати истифода ва њифзи замини њудуди шањрак ва дењотро мутобиќи санадњои меъёрии њуќуќї ташкил мекунад ва масъалањои вобаста ба заминро ба муњокимаи Љамоат пешнињод менамояд;

- фаъолияти комиссияро оид ба иљрои Ќонуни Љумњурии Тољикистон «Дар бораи танзими анъана ва љашну маросимњо дар Љумњурии Тољикистон» назорат мекунад ва барои фаъолияти мунтазами комиссияи мазкур дар шањрак ва дењот шароит муњаё менамояд.

Моддаи 24. Дастгоњи Љамоат

1. Љамоат дорои дастгоњ мебошад, ки он аз тарафи раиси Љамоат ташкил ва роњбарї карда мешавад.

2. Низомномаи дастгоњ, сохтор ва шумораи кормандони он аз тарафи Љамоат бо пешнињоди раиси Љамоат тасдиќ карда мешавад.  

3. Маблаѓгузории дастгоњи Љамоат дар доираи буљети пешбинишудаи шањрак ва дењот сурат мегирад.

БОБИ 3. АСОСЊОИ ИЌТИСОДЇ ВА МОЛИЯВИИ

ФАЪОЛИЯТИ МАЌОМОТИ ХУДИДОРАКУНИИ ШАЊРАК ВА ДЕЊОТ

Моддаи 25. Асосњои иќтисодии фаъолияти маќомоти худидоракунии шањрак ва дењот

Асосњои иќтисодии фаъолияти маќомоти худидоракунии шањрак ва дењотро молу мулки шањрак ва дењот ва дигар молу мулке, ки ба он барои истифодабарї дода шудааст, ташкил медињанд.
Моддаи 26. Манбањои молиявии шањрак ва дењот

Манбањои молиявии шањрак ва дењот аз инњо иборатанд:

- маблаѓњои буљети шањрак ва дењот;

- маблаѓњои маќсаднок аз њисоби буљети љумњуриявї дар шакли кўмаки молиявии беподош (дотатсия);

- мусоидати молиявї (субвенсия); 

- маблаѓњои хайрия;

- даромад аз хизматрасонии пулакї мутобиќи санадњои меъёрии њуќуќї;

- даромад аз иљрои ваколатњои алоњидаи вогузоршудаи давлатие, ки маќомоти худидоракунии шањрак ва дењот анљом медињад;

- даромад аз молу мулки шањрак ва дењот;

- даромад аз грантњо ва сармоягузорињо;

- дигар манбањое, ки санадњои меъёрии њуќуќии Љумњурии Тољикистон манъ накардааст.

Моддаи 27. Буљети шањрак ва дењот

1. Буљети шањрак ва дењот дар шакли ќарори Љамоат тањия гардида, дар маљлиси он ќабул карда мешавад.

2. Лоињаи буљет аз рўи манбањои даромад ва самтњои харољот мувофиќи тартиби муќаррарнамудаи санадњои меъёрии њуќуќї пешнињод карда мешавад.
3. Буљети шањрак ва дењот барои амалї намудани вазифањои маќомоти худидоракунии шањрак ва дењот харљ карда мешавад.

БОБИ 4. ИНТИХОБОТИ ВАКИЛОНИ ЉАМОАТ

Моддаи 28. њуќуќи умумї, баробар ва бевоситаи интихобот

1. Интихоботи вакилон ба Љамоат умумї аст. Шањрвандони љумњурии Тољикистон, ки рўзи интихобот синнашон ба 18 расидааст, ќатъи назар аз миллат, нажод, љинс, забон, эътиќоди динї, мавќеи сиёсї, вазъи иљтимої, тањсилот ва молу мулк њуќуќи интихоб кардан ва интихоб шуданро ба Љамоат доранд.

2. Интихобкунандагон дар асоси баробар дар интихобот иштирок мекунанд ва њар кадоми онњо як овоз доранд.

3. Вакилони Љамоат аз тарафи шањрвандон бевосита интихоб карда мешаванд. 

4. Овоздињї дар интихоботи вакилони Љамоат озод ва пинњонї сурат мегирад.

Моддаи 29. Ошкорбаёнї њангоми тайёрї ва гузаронидани интихобот 

1. Тайёрї ва гузаронидани интихоботи Љамоат аз тарафи комиссияи интихоботи Љамоат ва комиссияњои њавзавии интихоботи вакилони Љамоат ошкоро сурат мегирад.

2. Комиссияи интихоботи Љамоат ва комиссияњои њавзавии интихоботи вакилони Љамоат ба шањрвандон аз фаъолияти худ хабар медињанд ва љамъбасти интихоботро эълон мекунанд.

Моддаи 30. Таъйини интихоботи Љамоат

1. Интихоботи вакилони Љамоат на дертар аз 40 рўзи ба охир расидани мўњлати ваколати вакилони Љамоати даъвати амалкунанда бо ќарори Љамоат таъйин карда мешавад.

2. Маблаѓгузории интихоботи Љамоат аз њисоби буљети Љамоат сурат мегирад.

Моддаи 31. Ташкили њавзањои интихобот

1. Барои интихоботи вакилони Љамоат на кам аз 15 ва на зиёда аз 40 њавзаи интихобот ташкил карда мешавад. 

2. Шумораи њавзањои интихоботро Љамоат муќаррар менамояд.

3. Аз њар њавзаи интихобот як вакили Љамоат интихоб карда мешавад.

Моддаи 32. Ташкили комиссияи интихоботї
1. Барои ташкил ва гузаронидани интихоботи Љамоат комиссияи интихоботи Љамоат аз тарафи Љамоат таъсис дода мешавад.

2. Комиссияи интихоботи Љамоат на дертар аз панљ рўзи баъди таъйин гардидани интихобот дар њайати 7-13 нафар ташкил карда мешавад.

3. Комиссияи интихоботи Љамоат дар њайати раис, муовини раис, котиби Комиссия ва аъзои он интихоб карда мешавад.

Моддаи 33. Ваколатњои комиссияи интихоботї
1. Комиссияи интихоботи Љамоат дорои ваколатњои зерин мебошад:

- иљрои Ќонуни мазкурро дар бахши интихобот назорат менамояд, татбиќи якхелаи онро таъмин мекунад; 

- њавзањои интихоботиро бо назардошти шумораи интихобкунандагон дар њудуди шањрак ва дењот мутобиќи талаботи Ќонуни мазкур ташкил мекунад ва ба онњо ному раќам мегузорад;

- на дертар аз панљ рўзи баъди таъйини интихоботи Љамоат комиссияњои њавзавии интихоботро ташкил мекунад;

- бюллетени намунааш муќарраршудаи интихоботро тасдиќ мекунад ва комиссияњои њавзавии интихоботро бо бюллетенњои интихобот таъмин менамояд;

- масъалањои таъминоти моддию техникии интихоботро њал менамояд;

- вакилони интихобшударо ба ќайд мегирад, натиљаи интихоботи Љамоатро љамъбаст мекунад, оид ба љамъбасти интихобот ба ањолї, маќомоти иљроияи мањаллии њокимияти давлатї хабар медињад; 

- овоздињї ва интихоботи такрорї, њамчунин интихоботи вакилро ба љои вакили хориљшуда мутобиќи талаботи Ќонуни мазкур ташкил мекунад;

- њуљљатњои вобаста ба гузаронидан ва ташкили интихоботро ба бойгонї месупорад;

- арзу шикоятњоро доир ба масъалањои тайёрї ва гузаронидани интихобот баррасї карда, оид ба онњо ќарор ќабул мекунад;

- мутобиќи санадњои меъёрии њуќуќї салоњиятњои дигарро вобаста ба интихобот анљом медињад.

2. Комиссияи интихоботи Љамоат дар доираи салоњияти худ ќарор ќабул мекунад.

Моддаи 34. Комиссияи њавзавии интихоботи вакили Љамоат

1. Комиссияи њавзавии интихоботро комиссияи интихоботи Љамоат на дертар аз 10 рўзи баъди таъйини интихоботи Љамоат дар њайати 5-11 нафар ташкил намуда, аз љумла раис, муовини раис, котиби комиссияро интихоб мекунад.

2. Комиссияи њавзавии интихобот рўйхати интихобкунандагонро тартиб медињад; интихобкунандагонро ба рўйхати интихобкунандагони њавзаи интихоботї шинос менамояд; номзадњоро ба ќайд мегирад; ањолиро дар бораи мањалли љойгиршавии комиссияи њавзавии интихобот, ваќти кори он, инчунин рўзи интихобот, љойи овоздињї хабардор мекунад; бинои овоздињї, ќуттињои овоздињї ва дигар таљњизоти интихоботро тайёр мекунад; овоздињиро дар рўзи интихобот ташкил мекунад; овозњои интихобкунандагонро дар њавзањои интихобот њисоб менамояд.  

Моддаи 35. Тартиби пешбарии номзадњо ба вакили Љамоат

1. Номзадњо ба вакили Љамоат ба таври худпешбарї, бо љамъ намудани имзоњои на камтар аз 5 фоизи интихобкунандагони њавзаи дахлдор сурат мегирад.

2. Пешбарии номзадњо 25 рўз пеш аз интихобот сар шуда, 15 рўз пеш аз рўзи овоздињї ба охир мерасад.

Моддаи 36. Талабот нисбати номзадњо ба вакили Љамоат

1. Њар як шањрванди Љумњурии Тољикистон, ки синни ў аз 18 кам набошад ва дар њудуди шањрак ва дењоти дахлдор на камтар аз 3 соли охир истиќомат дошта бошад, метавонад номзад ба вакили Љамоат пешбарї шавад.

2. Ходимони касбии ташкилотњо ва иттињодияњои динї, хизматчиёни њарбии Ќуввањои Муссаллањ, дигар ќўшуну сохторњои њарбї, судяњо, прокурорњо, шахсони њайати ќаторї ва роњбарикунандаи маќомоти корњои дохилї, маќомоти гумрук, кормандони њифзи њуќуќи Агентии назорати давлатии молиявї ва мубориза бо коррупсия ва Агентии назорати маводи нашъаовари назди Президенти Љумњурии Тољикистон дар њолати аз вазифа ба истеъфо рафтанашон метавонанд номзад ба вакили Љамоат пешбарї шаванд.

3. Шањрвандони зерин њуќуќи ба вакили Љамоат номзад шуданро надоранд:

- мутобиќи њалномаи суд ѓайриќобили амал дониста шудаанд;

- дар асоси њукми суд дар љойњои мањрумї аз озодї мебошанд;

- бо ќарори суд дар муассисањои табобатї маљбурї ќарор доранд;

- љиноятњои вазнин ва махсусан вазнини ќасдона содир кардаанд (ќатъи назар аз гузаштани мўњлат ва бардошта шудани доѓи судї);

- барои содир кардани љиноятњои вазнин ва махсусан вазнин айбдор шудаанд ё дар кофтуков мебошанд.

Моддаи 37. Баќайдгирии номзадњо

1. Барои баќайдгирии номзадњо ба комиссияи њавзавии интихобот аризаи номзад ба вакилї ва рўйхати имзоњои интихобкунандагон пешнињод карда мешаванд. Комиссия њуљљатњои пешнињодшударо дар мўњлати 5 рўз санљида, дар бораи ба ќайд гирифтани номзад ва ё рад намудани баќайдгирии номзад ќарор ќабул мекунад.

2. Номзад ба вакилї метавонад оид ба ќарори комиссияи њавзавии интихобот дар бораи рад намудани баќайдгирии номзадии ў ба комиссияи интихоботи Љамоат ё суд шикоят кунад.

3. Баќайдгирии номзадњо 5 рўз пеш аз рўзи овоздињї ба охир мерасад.

Моддаи 38. Ташвиќоти пешазинтихоботї

1. Номзадњо ба вакили Љамоат баъд аз баќайдгирї њуќуќи ташвиќот бурданро доранд. Ташвиќот дар рўзи овоздињї манъ аст. 

2. Комиссияи њавзавии интихобот барои бурдани ташвиќоти пешазинтихоботии номзад мусоидат менамояд.

3. Дар ваќти бурдани ташвиќот истифодаи методњои маљбуркунии рўњї, љисмонї, динї, сўистифодаи озодии воситаи ахбори омма, ташвиќоте, ки њисси бадбинї ва хусумати иљтимої, нажодї, миллиро бедор мекунад, ба ѓасби њокимият, зўран таѓйир додани сохти конститутсионї, вайронкунии тамомияти давлат даъват менамояд, ташвиќоти љанг ва дигар шаклњои сўистифодаи озодии воситаи ахбори омма, ки ќонунгузории Љумњурии Тољикистон манъ кардааст, иљозат дода намешавад.

Моддаи 39. Ваќт ва љои овоздињї

1. Интихоботи вакилони Љамоат дар рўзи овоздињї аз соати 06-00 то 20-00 гузаронида мешавад.

2. Комиссияи њавзавии интихобот ваќт ва љои овоздињиро 5 рўз пеш аз рўзи овоздињї ба интихобкунандагон хабар медињад.

Моддаи 40. Ташкил ва тартиби овоздињї

1. Интихобкунандагон дар биноњои махсусе овоз медињанд, ки дар он њуљрањо ва дигар љойњои махсус барои овоздињии пинњонї таљњизонида шудаанд. 

2. Раиси комиссияи њавзавии интихобот рўзи интихобот пеш аз оѓози овоздињї дар њузури њамаи аъзои комиссия ќуттињои овоздињиро аз назар гузаронида, онњоро сурѓуч мекунад ё мўњр мегузорад.

3. Њар интихобкунанда шахсан худаш овоз медињад. Ба љои шахси дигар овоз додан манъ аст. Додани зиёда аз як бюллетен ба интихобкунанда манъ аст. Бюллетенњои интихобот ба интихобкунандагон барои комиссияи њавзавии интихобот дар асоси рўйхати интихобкунандагони њавзаи интихобот баъди пешнињоди шиноснома ё њуљљати дигари тасдиќкунандаи шахсияти интихобкунанда дода мешавад.

4. Њар як интихобкунанда ба тарафдории як номзад овоз медињад. Бюллетенњое, ки дар онњо ба тарафдории ду ва ё зиёда номзадњо ё ба ягон номзад овоз дода нашудааст, беэътибор дониста мешаванд.

5. Ќуттињои овоздињї аз тарафи комиссияи њавзавии интихобот дар њузури њамаи аъзои он баъди аз тарафи раиси комиссия тамомшуда эълон гардидани овоздињї кушода мешаванд. Кушодани ќуттињои овоздињї то пурра ба итмом расидани ваќти овоздињї манъ аст.

6. Натиљаи њисоби овозњо дар маљлиси комиссияи њавзавии интихобот баррасї гардида, ба протокол дохил карда мешавад, ки ба он раис, котиб ва аъзои комиссия имзо мегузоранд. Протокол ба комиссияи интихоботи Љамоат пешнињод карда мешавад.

7. Номзаде ба вакилии Љамоат интихобгардида дониста мешавад, ки дар интихобот аз 50 фоиз зиёди овозњои интихобкунандагони дар овоздињї иштироккардаро гирифтааст.

8. Комиссияи њавзавии интихобот аз сабаби дар рафти интихобот ё њангоми њисобкунии овозњо роњ додан ба вайрон карда шудани Ќонуни мазкур метавонад интихоботро беэътибор њисобад.

9. Интихобот барпонашуда дониста мешавад, агар дар он камтар аз 50 фоизи интихобкунандагони ба рўйхати интихобкунандагон дохилшуда иштирок карда бошанд. 

Моддаи 41. Овоздињї ва интихоботи такрорї 

1. Агар дар њавзаи интихоботї номзадии беш аз ду нафар барои вакил шудан ба овоз монда шуда бошад ва њељ яке аз онњо интихоб нагардида бошад, комиссияи њавзавии интихобот дар хусуси овоздињии такрорї дар њавза оид ба ду номзад ба вакилї, ки овозњои бештарро гирифтаанд, ќарор ќабул менамояд. 

2. Овоздињии такрорї дар њавзаи интихоботї дар мўњлати на дертар аз ду њафта, бо риояи талаботи Ќонуни мазкур, дар њамон њавзаи интихоботї гузаронида мешавад. Њангоми овоздињии такрорї номзаде интихобшуда њисобида мешавад, ки овозњои бештари интихобкунандагони дар овоздињї иштирокнамударо соњиб шудааст. Агар њангоми овоздињии такрорї яке аз номзадњо бо ягон сабаб хориљ шавад, овоздињї барои як номзад гузаронида мешавад. Дар ин сурат ба номзад барои вакили Љамоат шудан зарур аст, ки зиёда аз нисфи овозњои интихобкунандагони дар овоздињї иштирокдоштаро гирад.

3. Дар сурати аз тарафи Љамоат беэътибор дониста шудани ваколатњои вакилони алоњида, бо сабабњои дигар пеш аз мўњлат ќатъ гардидани ваколатњои вакилон дар њавзаи дахлдори интихобот дар мўњлати се моњи баъд аз хориљ шудани вакил интихоботи нав бо риояи талаботи Ќонуни мазкур гузаронида мешавад. 

Моддаи 42. Баќайдгирии вакилони Љамоат

Комиссияи интихоботи Љамоат дар асоси протоколњои маљлисњои комиссияњои њавзавии интихобот вакилони интихобшударо ба ќайд мегирад ва рўйхати онњоро тартиб дода, дар муддати на дертар аз 3 рўзи баъди интихобот ба Љамоат пешнињод намуда, ба маќомоти мањаллии њокимияти давлатї ва ањолии шањрак ва дењот хабар медињад.

БОБИ 5. МУЌАРРАРОТИ ХОТИМАВЇ ВА ИНТИЌОЛЇ

Моддаи 43. Шикоят намудан нисбати санадњои маќомоти худидоракунии шањрак ва дењот

1. Шахсони воќеї ва њуќуќї метавонанд тибќи тартиби муќаррарнамудаи санадњои меъёрии њуќуќии Љумњурии Тољикистон оид ба санадњои маќомоти худидоракунии шањрак ва дењот ба суд шикоят намоянд.

2. Санадњои Љамоат, ки аз рўи он прокурор эътироз овардааст, дар маљлиси Љамоат баррасї карда мешаванд. 

3. Санадњои шўрои Љамоат, ки ба онњо прокурор эътироз овардааст, аз љониби шўрои Љамоат баррасї карда мешаванд. 

4. Санадњои раиси Љамоат, ки оид ба онњо прокурор эътироз овардаст, аз љониби раис баррасї карда мешаванд. 

5. Дар сурати ќонеъ нагардидани эътироз, прокурор метавонад нисбати санадњои шўрои Љамоат ва раиси Љамоат ба Љамоат мурољиат намояд.

6. Њангоми ќонеъ нагардидани эътирозњои зикргардида прокурор метавонад ба суд мурољиат намояд.

Моддаи 44. Љавобгарї барои вайрон кардани Ќонуни мазкур

Шахсони воќеї ва њуќуќї барои вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 45. Муќаррароти интиќолї

1. Муќаррароти Ќонуни мазкур дар ќисми интихоботи вакилони Љамоат аз соли 2010 ва ќабули буљети шањрак ва дењот аз соли 2011 оѓоз меёбад.

2. Салоњиятњои пешбининамудаи Ќонуни мазкурро маќомоти худидоракунии шањрак ва дењот то интихоботи Љамоати нав амалї мекунад. Ваколатњои шўрои љамоатро то интихоби аъзои он раиси Љамоат амалї менамояд.

Моддаи 46. Аз эътибор соќит донистани ќонуни Љумњурии Тољикистон «Дар бораи маќомоти худидоракунии шањрак ва дењот»

Ќонуни Љумњурии Тољикистон аз 1 декабри соли 1994 «Дар бораи маќомоти худидоракунии шањрак ва дењот» (Ахбори Шўрои Олии Љумњурии Тољикистон, соли 1994, № 23–24, мод. 450; Ахбори Маљлиси Олии Љумњурии Тољикистон, соли 2008, № 6, мод. 468, 470) аз эътибор соќит дониста шавад.

Моддаи 47. Мавриди амал ќарор додани Ќонуни мазкур

Ќонуни мазкур пас аз интишори расмї мавриди амал ќарор дода шавад.

